
Zãms sõng yii Wẽnd nengẽ, la zãms zaala a yii a
sʋɩɩtãan nengẽ, yãmb ned fãa sã n wa tʋg n zãms

zãmsd ning n yεεsd-a bɩ a tʋbs a goabgã wεεngẽ la a
kos gũudum n yi a wẽngã, tɩ ad rẽnda a ka namsd-a

ye

Yii a Abɩɩ Ƙataada nengẽ (Wẽnd yard be a yĩnga) a yeelame: Nabiyaamã (Wẽnd pʋʋsg la
A tɩlgr be a yĩnga) yeelame: «Zãms sõng yii Wẽnd nengẽ, la zãms zaala a yii a sʋɩɩtãan

nengẽ, yãmb ned fãa sã n wa tʋg n zãms zãmsd ning n yεεsd-a bɩ a tʋbs a goabgã
wεεngẽ la a kos gũudum n yi a wẽngã, tɩ ad rẽnda a ka namsd-a ye».

[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg la A tɩlgr be a yĩngɑ) kõo kibare, tɩ ad zãmsd ning sẽn yaa sõmã wã,
n noogd sũurã gõeemẽ wã, a yii Wẽnd nengẽ, la zãms faadã, yẽ me yaa tʋg n yã bũmb ninga
f sẽn ka nonge, n sãamd sũurã, yẽ yi a sʋɩɩtãan nengẽ. Rẽnd ned ning sẽn wa n yã a sẽn kisi,
bɩ a tʋbs a goabgã wεεngẽ la a kos gũudum ne Wẽnde n yi a zãmsdã wẽnga, tɩ ad rẽnda ka
na n nams-a ye, ne Wẽnd sẽn maan b sẽn togs tɩ loogã tɩ yaa sabab n tɩlgd-a n yi wẽng ningã
yẽ sẽn yã a gõeemẽ wã.

